
INSTITUT MASA DEPAN MALAYSIA

Program Majlis Dialog Pengerusi Majlis Pemulihan Negara Bersama Pimpinan Badan Bukan
Kerajaan Negeri Kelantan

Tarikh 2 Julai 2022; Sabtu

Tempat 8:30 AM - 10:20 AM

Platform Perdana Kota Bharu, Kelantan

MAJLIS DIALOG



2

INSTITUT MASA DEPAN MALAYSIA



3

INSTITUT MASA DEPAN MALAYSIA

1. Fakta Pantas

2. Informasi Program

3. Agenda Program

4. Laporan Program

5. Penjenamaan

6. Topik Dialog

7. Biodata Ahli Panel

8. Biodata Moderator

9. Transkrip Ucaptama Pengerusi Majlis Pemulihan Negara

10. Soalan Peserta dan Skop Jawapan

11. Senarai Kehadiran

12. Gambar Semasa Program

13. MASA Dalam Media

14. Hebahan Media Sosial dan Publisiti

ISI KANDUNGAN

1. FAKTA PANTAS

• Pelan
Pemulihan
Negara

• Majlis
Pemulihan
Negara

• Kerjasama
persekutuan
dan negeri

• Keselamatan
makanan

• Kenaikan harga
barang

• Kestabilan
politik

• Perusahaan
mikro, kecil dan
sederhana

LOKASI PESERTA VVIP TOPIK DIALOG JUMLAH SOALAN

Perdana Hotel, Kota 
Bharu, Kelantan

31,200 orang
(200 secara fizikal) 

YB Tan Sri Dato’ Haji 
Muhyiddin Bin Haji Md 

Yassin
Pengerusi MPN

YB Dato' Sri Mustapa bin 
Mohamed

Menteri di JPM 
(Ekonomi)

YB Dato' Haji Hanifa Bin 
Ahmad

Pengerusi Jawatankuasa
Perindustrian, 

Perdagangan, Pelaburan
& Pembangunan 

Usahawan Kelantan

YBhg. Tan Sri Dato’ Seri 
Dr. Sulaiman Mahbob
CEO Sekretariat MPN

Dihantar: 65

Terpilih: 5

PERKARA PERINCIAN

Tajuk Program Majlis Dialog Pengerusi Majlis Pemulihan Negara Bersama Pimpinan Badan Bukan Kerajaan Negeri Kelantan

Anjuran Majlis Pemulihan Negara

Dengan 
Kerjasama

Institut Masa Depan Malaysia

Pengenalan Majlis Dialog Pengerusi Majlis Pemulihan Negara Bersama Pimpinan Badan Bukan Kerajaan Negeri Kelantan ini
merupakan satu kerjasama pintar antara Institut Masa Depan Malaysia (MASA) dan Majlis Pemulihan Negara (MPN)
bagi membincangkan keberkesanan Pelan Pemulihan Negara serta mendapatkan cadangan dan input secara terus
daripada rakyat. Ianya merupakan sebahagian daripada siri Majlis Dialog Bersama YB Pengerusi MPN yang mana Majlis
Dialog pertama telah pun diadakan di Johor Bahru, Johor.

Sebagai sebuah platform interaktif antara pentadbir dan rakyat, Majlis Dialog ini akan menggalakkan keterlibatan
semua pihak berkepentingan dalam merangka Pelan Pemulihan Negara 2.0 yang bersifat inklusif, mesra rakyat, dan
holistik.

Objektif Program 1. Menyampaikan perkembangan terkini Pelan Pemulihan Negara;
2. Mendapatkan input daripada rakyat untuk pembangunan Pelan Pemulihan Negara 2.0; dan
3. Menggalakkan penyertaan rakyat dalam proses pembangunan dasar ekonomi negara.

2. INFORMASI PROGRAM

3. AGENDA PROGRAM  

MASA ATURCARA

8:30 AM Pendaftaran Peserta

8.45 AM Ketibaan tetamu jemputan

9:00 AM 
Ketibaan YB Tan Sri Dato’ Haji Muhyiddin Haji Mohd Yassin
Pengerusi Majlis Pemulihan Negara 

9:05 AM Nyanyian Lagu Negaraku & Bacaan Doa

9.15 AM
Ucapan oleh YB Dato’ Seri Mustapha Mohamed
Menteri di Jabatan Perdana Menteri (Ekonomi)
Jabatan Perdana Menteri

9:25 AM Ucaptama YB Tan Sri Dato’ Haji Muhyiddin Haji Mohd Yassin

9:50 AM Sesi Soal Jawab

10:20 AM Majlis Bersurai

PERKARA PERINCIAN

Laporan Program Majlis Dialog Pengerusi Majlis Pemulihan Negara Bersama Pimpinan Badan Bukan Kerajaan Negeri Kelantan ini telah

dianjurkan pada 2 Julai 2022 bertempat di Perdana Hotel, Kota Bharu, Kelantan. Melalui Majlis Dialog ini, YB Tan Sri

Dato’ Haji Muhyiddin bin Haji Md Yassin selaku Pengerusi MPN telah dapat berdialog terus dengan para peserta dan

berkongsi kepakaran serta pengalaman beliau dalam mengendalikan usaha-usaha ke arah pemulihan ekonomi negara.

Sambutan menggalakkan telah diterima daripada peserta Majlis Dialog yang melontarkan soalan-soalan merangkumi

topik seperti Pelan Pemulihan Negara, Majlis Pemulihan Negara, kerjasama antara persekutuan dan negeri, keselamatan

makanan, kenaikan harga barang, kestabilan politik, dan perusahaan mikro, kecil dan sederhana.

Majlis Dialog ini turut dihadiri oleh YB Dato' Sri Mustapa bin Mohamed, Menteri di Jabatan Perdana Menteri (Ekonomi),

YB Dato' Haji Hanifa Bin Ahmad, Pengerusi Jawatankuasa Perindustrian, Perdagangan, Pelaburan dan Pembangunan

Usahawan Negeri Kelantan, dan YBhg. Tan Sri Dato’ Seri Dr. Sulaiman Mahbob, Ketua Pegawai Eksekutif Sekretariat

Majlis Pemulihan Negara.

Maklumat 

Kehadiran

Majlis Dialog ini telah dihadiri seramai hampir 200 peserta yang terdiri daripada jemputan-jemputan kehormat, wakil

Dewan Perniagaan, wakil industri, ahli akademik, badan bukan kerajaan, wakil-wakil persatuan, komuniti umum dan

wakil media. Majlis Dialog ini turut mendapat 30,000 tontonan melalui perkhidmatan FB Live Streaming yang disediakan

semasa program berlangsung.

4. LAPORAN PROGRAM  

5. PENJENAMAAN (I)

Poster Majlis Dialog Pengerusi Majlis Pemulihan Negara
Bersama Pimpinan Badan Bukan Kerajaan Negeri Kelantan

5. PENJENAMAAN (II)

Backdrop Majlis Dialog Pengerusi Majlis Pemulihan Negara
Bersama Pimpinan Badan Bukan Kerajaan Negeri Kelantan

5. PENJENAMAAN (III)

Backdrop Majlis Dialog Pengerusi Majlis Pemulihan Negara
Bersama Pimpinan Badan Bukan Kerajaan Negeri Kelantan

5. PENJENAMAAN (IV)

Backdrop Majlis Dialog Pengerusi Majlis Pemulihan Negara
Bersama Pimpinan Badan Bukan Kerajaan Negeri Kelantan

5. PENJENAMAAN (V)

Backdrop Majlis Dialog Pengerusi Majlis Pemulihan Negara
Bersama Pimpinan Badan Bukan Kerajaan Negeri Kelantan

Pelan Pemulihan Negara

6. TOPIK DIALOG

Majlis Pemulihan Negara Kerjasama Persekutuan & 
Negeri

Keselamatan Makanan Kestabilan Politik Perusahaan Mikro, Kecil 
dan Sederhana

YB Tan Sri Dato’ Haji Muhyiddin Bin Haji Md Yassin telah berkhidmat sebagai Perdana Menteri
yang kelapan dari Mac 2020 hingga Ogos 2021. Beliau berpengalaman luas dalam pentadbiran
negara dan telah berkhidmat dengan tiga kerajaan berbeza dalam era politik moden Malaysia. YB
Tan Sri Dato’ Haji Muhyiddin pernah memegang pelbagai jawatan dalam pentadbiran kerajaan di
beberapa kementerian termasuk menggalas jawatan Timbalan Perdana Menteri pada 2009:

• Menteri Belia dan Sukan (1995-1999)
• Menteri Perdagangan Dalam Negeri, Koperasi dan Kepenggunaan (1999-2004)
• Menteri Pertanian dan Industri Asas Tani (2004-2008)
• Menteri Perdagangan Antarabangsa dan Industri (2008-2009)
• Menteri Pendidikan (2009-2015)
• Menteri Dalam Negeri (2018-2020)

Kepimpinan YB Tan Sri Dato’ Haji Muhyiddin terserlah dalam memimpin Malaysia ketika
menghadapi pandemik COVID-19. Beliau dilihat sebagai seorang pemimpin yang tenang,
berwibawa, serta paling layak menerajui kepimpinan negara dalam berhadapan dengan krisis
ekonomi, kesihatan dan sosial ekoran ketidaktentuan yang berlaku akibat pandemik ini. Sejak
September 2021, YB Tan Sri Dato’ Haji Muhyiddin dilantik sebagai Pengerusi Majlis Pemulihan
Negara bagi memastikan semua strategi pemulihan berjalan lancar.

7. BIODATA AHLI PANEL (I)

YB Tan Sri Dato’ Haji Muhyiddin Bin Haji Md Yassin 
Pengerusi, MPN

7. BIODATA AHLI PANEL (II)

YB Dato' Sri Mustapa Mohamed atau lebih dikenali sebagai Tok Pa
merupakan Menteri di Jabatan Perdana Menteri (Ekonomi). Beliau mendapat
pendidikan awal di Sekolah Inggeris Bachok pada 1957 dan Sekolah
Menengah Sains Sultan Mohammad Jiwa pada 1963. Pada tahun 1969, beliau
menamatkan pengajian beliau di Maktab Sultan Ismail, Jalan Telipot, Kota
Bharu dan menyambung pengajian dalam bidang Ekonomi di Universiti
Melbourne, Australia pada 1973 dan mendapat Ijazah Sarjana Pembangunan
Ekonomi pada 1982 dari Universiti Boston, Amerika Syarikat.

Beliau dilantik sebagai Menteri Pembangunan Usahawan pada bulan Mei
1995 sebelum dilantik sebagai Menteri Kewangan Kedua pada bulan
September 1998. Selain mengetuai Persatuan Humphreys Fellows Malaysia,
YB Dato' Sri Mustapa juga merupakan Presiden Pertubuhan Untuk
Peningkatan Perusahaan, Kerohanian dan Kebudayaan (OISCA) di Malaysia,
Persatuan Francais Malaysia dan PROMUDA serta Pengarah Khazanah
Nasional Berhad. YB Dato' Sri Mustapa Mohamed juga dilantik sebagai
Menteri Di Jabatan Perdana Menteri pada 27 Mac 2004.

YB Dato' Sri Mustapa bin Mohamed,
Menteri di Jabatan Perdana Menteri (Ekonomi)

7. BIODATA AHLI PANEL (III)

YB Dato' Haji Hanifa bin Ahmad merupakan Ahli Dewan Undangan Negeri
(ADUN) Pengkalan Pasir, Kelantan. Di peringkat kerajaan negeri, beliau
merupakan Pengerusi Jawatankuasa Perindustrian, Perdagangan, Pelaburan
dan Pembangunan Usahawan Kerajaan Negeri Kelantan. Beliau mendapat
pendidikan awal di Sekolah Kebangsaan Sultan Ibrahim sebelum melanjutkan
pengajian ke Kolej CIMA di Kuala Lumpur dan seterusnya ke Universiti
Malaya.

Beliau menyertai perkhidmatan awam sebagai pegawai tadbir diplomatik.
Jawatan beliau yang pertama adalah sebagai Penolong Pegawai Daerah
Temerloh pada 1972. Beliau juga pernah dilantik sebagai Penolong Pengarah
di Jabatan Perdana Menteri.

YB Dato' Haji Hanifa menyertai Perbadanan Kemajuan Iktisad Negeri
Kelantan (PKINK) sebagai Pengurus Besar KBC Sdn Bhd bermula tahun 1991
sebelum dilantik Timbalan Ketua Eksekutif PKINK. Bermula tahun 2001,
beliau telah menerajui PKINK sebagai Ketua Eksekutif selama beberapa
tahun.

YB Dato' Haji Hanifa Bin Ahmad,
Pengerusi Jawatankuasa Perindustrian, Perdagangan, 

Pelaburan dan Pembangunan Usahawan

7. BIODATA AHLI PANEL (IV)

Tan Sri Dato’ Seri Dr. Sulaiman merupakan seorang penjawat awam dengan
karier yang sangat cemerlang dan jawatan terakhir beliau adalah sebagai
Ketua Pengarah Unit Perancang Ekonomi, Jabatan Perdana Menteri (2006 –
2009). Beliau juga pernah bertugas di Kementerian Kewangan (Bahagian
Ekonomi dan Belanjawan) dan Kementerian Perdagangan Dalam Negeri &
Hal Ehwal Pengguna.

Setelah tiga dekad berkhidmat dalam perkhidmatan awam, beliau telah
dilantik sebagai Pengerusi Kumpulan Telekom Berhad dan berdasarkan
kedudukan tersebut, beliau juga dilantik sebagai Pengerusi bagi Universiti
Multimedia. Beliau juga berperanan sebagai Pengerusi Institut Penyelidikan
Ekonomi Malaysia (MIER), sebuah badan pemikir bebas tentang dasar
ekonomi.

Kini, beliau berkhidmat sebagai Ketua Pegawai Eksekutif, Sekretariat Majlis
Pemulihan Negara. Beliau juga merupakan Profesor Adjung di International
Institute of Public Policy and Management (INPUMA), Universiti Malaya dan
di Universiti Tun Razak.

YBhg. Tan Sri Dato’ Seri Dr. Sulaiman Mahbob,
Ketua Pegawai Eksekutif Sekretariat Majlis 

Pemulihan Negara

8. BIODATA MODERATOR

YBrs. Encik Ismail Adnan,
Personaliti Media

Pengacara dan Penyampai Berita| RTM TV1 | 2014- KINI
1. Selamat Pagi Malaysia
2. Bicara Naratif
3. Biz Malaysia
4. Rancangan Khas Istiadat Diraja
5. Grandstand PRU dan BAJET
6. Berita Perdana TV1

Pengacaraan Majlis
1. Wacana Sinar Harian
2. Istiadat Diraja di Istana Negara
3. Majlis Pelancaran JPM Dan Kementerian
4. Konsert Diraja
5. Istiadat Pertabalan Sultan Perak, Johor, Kedah, Pahang Dan Negeri Sembilan

Pendidikan
1. Asasi Undang-Undang UIAM 2009
2. Ijazah Sarjana Muda Undang-Undang UIAM 2010-2014
3. Diploma in Human Capital Management USM 2021
4. Master in Business Administration KTAC 2021

9. TRANSKRIP UCAPTAMA PENGERUSI MPN (I)

Assalamualaikum Wr. Wb. Salam sejahtera dan selamat pagi.

YB Dato’ Sri Mustapa Mohamed,

Menteri di Jabatan Perdana Menteri (Ekonomi)

YB Dato' Haji Hanifa Bin Ahmad,

Pengerusi Jawatankuasa Perindustrian, Perdagangan, Pelaburan Dan Pembangunan Usahawan Kelantan

YBhg. Tan Sri Dato' Seri Dr. Sulaiman Mahbob,

Ketua Pegawai Eksekutif Sekretariat Majlis Pemulihan Negara

Pimpinan-pimpinan badan bukan kerajaan, akademia, usahawan,

Saudara-saudari yang saya hormati sekalian.

Apa khabar semua? Alhamdulillah, syukur kita kerana pada pagi ini kita dapat bersama-sama dalam satu ‘Majlis Dialog Bersama

Pengerusi Majlis Pemulihan Negara (MPN) Bersama Pimpinan Badan Bukan Kerajaan’ dan juga badan-badan pimpinan mewakili

peringkat negeri Kelantan yang diadakan ini.

9. TRANSKRIP UCAPTAMA PENGERUSI MPN (II)

Saya ingin mengucapkan terima kasih kepada pengurusan Institut Masa Depan Malaysia (MASA) yang telah mengaturkan perjumpaan

yang amat bermanfaat pada pagi ini.

Pertamanya, perkara yang kita ingin mengetahui pada lawatan dan kunjungan saya ke negeri Kelantan tidak lain adalah untuk

mendengar dan berbicara tentang apakah usaha-usaha yang sudah diambil oleh pihak kerajaan dan luar kerajaan untuk menguruskan

negeri Kelantan, selepas kita berhadapan dengan suatu keadaan yang dikatakan luar biasa (unprecedented), iaitu berhadapan dengan

pandemik Covid-19 di mana sampai ke hari ini, kita masih diberitahu untuk memakai mask.

Tujuan kita ialah kerana selepas kita berhadapan dengan masalah Covid-19, yang tadi Dato' Sri Mustapa telah jelaskan, kita telah cuba

tangani dalam keadaan yang amat sukar kerana tidak ada situasi sebelum ini di mana kita berdepan dengan wabak yang merebak ke

seluruh dunia, dan Malaysia juga tidak terkecuali.

Covid-19 masih berada di sisi kita. Sebab itu saya nak menyatakan waktu saya memimpin negara, walaupun dalam tempoh yang

singkat, Perdana Menteri Malaysia ni paling singkat dalam sejarah Malaysia, tidak apalah, dapat jamah juga sebagai Perdana Menteri.

Semuanya ditetapkan oleh Allah SWT; turun kamu memimpin negara pada waktu zaman yang paling susah iaitu wabak Covid-19, yang

kita tidak tahu bagaimana situasinya.

Sebab itu, waktu saya memimpin negara, kita buat satu keputusan yang drastik untuk mengenakan PKP seluruh negara. Dan saya fikir

balik kenapa saya buat begitu, kerana waktu itu kita tidak banyak pengalaman. Sewajarnya kita ambil langkah untuk mengenakan PKP

di kawasan-kawasan terpilih, yang itu kita buat sebelum atau selepas itu.

9. TRANSKRIP UCAPTAMA PENGERUSI MPN (III)

Tapi di peringkat awal, kerana kebimbingan itu amat sangat kalau sekiranya tiada langkah yang drastik atau luar biasa dibuat, maka

kemungkinan nyawa yang akan terkorban. Lebih-lebih lagi, kerana waktu itu tiada lagi ubat vaksin ataupun penawar untuk memberi

kesempatan kepada kita untuk menguruskan kes-kes sebegitu rupa.

Tetapi, Alhamdulillah, berkat kerjasama semua pihak dan langkah pimpinan waktu itu yang saya ketuai, kita telah dapat menangani

Covid-19 dalam situasi yang agak sukar, tetapi dikatakan antara yang terbaik di dunia. Hampir semua dalam Majlis ini sudah dapat

suntikan. Hampir 100% rakyat dewasa dan rakyat yang tidak dewasa termasuk kanak-kanak di sekolah juga sudah diberikan suntikan

vaksin.

Alhamdulillah, hari ni kita telah dapat merasa lega sedikit dan keadaan Covid-19 sudah pun dapat diatasi. Namun begitu, belum

selesai 100%. Itu satu langkah yang kita telah lakukan.

Tetapi yang agak besar kesannya ialah kepada ekonomi dan sektor pendidikan dan sosial negara kita. Waktu mana kita tidak boleh

buat apa-apa, maka semua sektor tidak dibenarkan untuk menjalankan apa-apa kegiatan. Sekolah ditutup, dan dikatakan antara

negara yang mana anak-anak kita tidak pergi ke sekolah paling lama adalah Malaysia. Buka sekejap dan selepas itu terpaksa ditutup;

tutup semua, misalnya, dari sekolah pre-school sampai ke universiti. Kesan kepada sektor pendidikan, sebagai contoh, sampai ke hari

ini masih terasa.

9. TRANSKRIP UCAPTAMA PENGERUSI MPN (IV)

Biasanya anak-anak kita yang sebelum pergi ke sekolah pergi ke tadika, tetapi tadika tutup dan bila sekolah dibuka semula, anak-anak

ini masuk ke sekolah tidak mengenal huruf ABC. Ini menjadi beban besar kepada Kementerian Pendidikan (KPM), bagaimana kita nak

mengatasi kelompongan waktu mana mereka tidak dididik dalam sistem pra-sekolah sebagaimana biasa. Itu satu sahaja, selain

daripada soal menjadualkan itu, adanya e-didik dan sebagainya. Itu satu sektor.

Tapi yang besar sekali adalah sektor ekonomi di mana kita berhadapan dengan pandemik, kita tutup hampir sebahagian aktiviti

ekonomi. Yang kecil tutup, yang besar kilang pun terpaksa tutup. Satu hari tutup, negara kita rugi RM2.6 billion sehari. Saudara, kira

berapa lama yang kita terpaksa kita tutup dan itu memberi kesan yang amat besar.

Sebab itu, bila situasi sudah bertambah baik walaupun belum pulih 100%, saya sewaktu dalam kerajaan pun telah membentuk MPN.

Dan saya pimpin walaupun saya Perdana Menteri, nak duduk nak melihat bagaimanakah kesan besar yang telah dirasa oleh negara

disebabkan oleh pandemik Covid-19 itu dapat kita atasi dalam satu jangka masa seberapa cepat yang mungkin. Boleh ataupun tidak,

itu persoalannya.

Bila mana kita kata kita nak mulakan maka sedikit demi sedikit, sehingga hari ini, hampir semua sektor ekonomi sudah boleh dibuka,

makna perniagaan boleh dibuka. Tetapi kalau kita turun ke bawah atau lapangan, kita dapat saksikan sebahagian besar tidak buka

lagi. Mungkin sebahagian besar tidak mampu untuk memulakan semula perniagaan kerana sudah rugi.

Saya cerita sebelum masuk ke sini tadi ada satu peniaga restoran dari Sarawak. Dalam ucapan saya sebagai Perdana Menteri, Pak

Salleh mengusahakan mee kolok. Tetapi ini seorang lagi wanita dengan suaminya, dia hantar ke rumah saya mee kolok. Dan dia kata

inilah yang paling akhir yang saya nak hantar ke rumah Tan Sri kerana selepas ini restoran saya nak ditutup.

9. TRANSKRIP UCAPTAMA PENGERUSI MPN (V)

Saya tanya balik, ‘kenapa nak tutup’? Kerana kesan dua tahun tak dibenarkan berniaga adalah amat besar sehingga dia menanggung

rugi yang amat sangat dan tak boleh nak memulakan semula. Agak kecualilah kalau ada bentuk bantuan, sokongan, bantuan,

pinjaman dan pemberian geran. Kalau itu dapat disediakan mungkin dia boleh buka semula. Tetapi sementara itu terpaksa ditutup.

Itu satu. Saya kira kes sebegini bukan seorang tetapi mungkin ribuan orang.

Yang terkesan besarnya ialah sektor Perusahaan Mikro, Kecil dan Sederhana (PMKS). Mikro yang berniaga di warung-warung kecil,

perusahaan-perusahaan yang modalnya yang tidak sampai berapa ratus ribu. Semuanya hampir 98% daripada establishment ekonomi

dalam negara kita, iaitu negara kita ini disokong oleh Industri Kecil dan Sederhana sebahagian besarnya dan ini sektor yang terkesan

tak kira dia Melayu, Cina, India, siapa saja di mana-mana mereka berada dalam sektor itu. Sektor ini terkesan, bagaimana kita nak

pulihkan balik semula, ini bukan satu kerja mudah.

Sebab itu, langkah MPN ialah untuk memahami apakah masalah sebenarnya dihadapi oleh sektor-sektor kecil ekonomi yang

beroperasi sebelum itu dan secepat manakah dia dapat kita kembalikan semula. Ada pertimbangan kata balikkan semula waktu

sebelum pandemik tahun 2019.

Tetapi kami di peringkat MPN, berpendapat bukan kembali semula di keadaan sebegitu, seboleh mungkin lebih baik daripada itu.

Pasal negara kita belum sampai tahap kemajuan kalau kita bandingkan dengan apa yang berlaku di negara yang sudah lebih maju

seperti Korea, Jepun yang dahulunya ke belakang, tidak setara dengan kita. Hari ini kita tinggal di belakang.

9. TRANSKRIP UCAPTAMA PENGERUSI MPN (VI)

Jadi kalau nak pulih pun, kalau setakat yang pertama nak pulih sebelum ke waktu pandemik, tetapi sebaik mungkin lebih baik

daripada itu. Boleh atau pun tidak, that is the question. Kalau di negeri Kelantan, boleh atau tidak untuk pulih? Kalau kita lihat secara

umumnya macam dah okay, kereta di atas jalan raya pun lebih banyak daripada biasa, sektor pelancongan dan hotel sudah buka

lebih.

Bila kami duduk dalam MPN meneliti keadaan sebegitu, sebenarnya ya sudah bermula tapi proses pemulihan itu masih lambat, tidak

secepat yang kami harapkan.

Sebab itu, ini bukan tanggungjawab MPN sahaja. Patutnya bebanan tanggungjawab mesti dikongsi bersama, oleh kerajaan

terutamanya, kerana MPN adalah penasihat untuk memberikan pandangan kepada kerajaan. Kami tidak ada kuasa eksekutif. Saya

duduk di situ, walaupun dikatakan pengerusi MPN bertaraf Menteri macam Tok Pa, Tok Pa ada kuasa, saya tidak ada kuasa.

Tetapi idea yang saya jana, daripada pendapat-pendapat daripada ahli-ahli MPN, tentang cara bagaimana kita nak mempercepatkan

proses pemulihan ekonomi. Contohnya, cadangan sebelum ini sempadan-sempadan negara kita tutup kerana disekat supaya tidak

ada orang luar masuk supaya tidak membawa penyakit. Kita kenakan sekatan-sekatan, mesti buat ujian dulu dan sebagainya.

Tetapi kalau ia berkekalan untuk satu tempoh yang panjang, sedangkan sesetengah negara sudah mula membuka sempadan,

bermakna banyak aktiviti ekonomi, pelancongan, pelaburan dan sebagainya akan terkesan dan itu akan menggagalkan usaha kita

untuk nak mempercepatkan proses pemulihan.

Sebab itu, kita telah usulkan kepada kerajaan, bukalah sempadan. Saya ingat awal-awal lagi bulan Januari kita dah cadang untuk buka

sempadan cepat kerana lambat buka, banyak rugi. Tapi akhirnya kerajaan bersetuju buka dalam bulan April, lambat sedikit tetapi

tidak terlalu lambat sangat.

Sekarang ni hampir semua, saya tak tahulah sama ada sempadan di utara Kelantan dengan Thailand sudah dibuka sepenuhnya,

checkpoint sudah dibuka. Tetapi usul kita semua mesti dibuka, walaupun ada sedikit sekatan sehingga menyekat kegiatan ekonomi,

itu agak terkesan dan terjejas. Namun begitu, walaupun sudah dibuat begitu, itu tidak mencukupi.

Bila kita mendengar laporan-laporan yang telah dikemukakan kepada MPN, contohnya, apabila dibentang oleh Persatuan Industri

Kecil dan Sederhana atau pun perniagaan kecil dan sederhana (SME) dalam majlis, kita mendapati banyak masalah. Tetapi dua

perkara yang dibangkitkan agak ketara. Soal pertama, kewangan pembiayaan aliran wang tunai. Soal kedua ialah soal pekerja, iaitu

pekerjaan sama ada di dalam negara atau luar negara (foreign workers). Ketara sangat.

Saya sendiri menyaksikan di banyak tempat perniagaan termasuk di hotel. Saya ada pengalaman sedikit pergi ke Hotel Everly

Putrajaya kerana ada urusan keluarga. Saya tengok tidak ramai orang. Dalam restoran ataupun cafe house, hanya satu meja. Nak

pesan satu sahaja, nak minta laksa Pulau Pinang. Tuan-tuan tau berapa lama dia buat laksa? Sejam tetapi tidak sampai-sampai. Dan

saya tanya ‘kenapa’? Kerana tidak cukup pekerja. Hotel yang 200 bilik mungkin buka 50 bilik sahaja kerana tidak cukup pekerja.

Jadi persoalan penting, boleh tak kita bawa pekerja luar negara? Nampak jawapannya, boleh. Menteri YB Khairy dalam mesyuarat

MPN, bila kita bangkitkan tentang keperluan tenaga pekerja dalam sektor perladangan, kerana apa, kerana harga kelapa sawit cukup

baik. Tetapi siapa yang nak memetik buah kelapa sawit, mesti perlukan pekerja. Malangnya, anak-anak buah kita yang ada di

kampung kita tidak mahu bekerja di ladang, tetapi mereka mahu bekerja dalam dewan seperti ini dengan penghawa dingin. Mana ada

ladang ada air conditioner.

Sebab itu, perlukan pekerja asing. Saya diberitahu ramai yang patut datang dari Bangladesh. Di waktu itu, dibangkitkan keperluan

30,000 pekerja untuk sektor perladangan, baiknya FELDA, Sime Darby, swasta, ladang-ladang dimiliki kerajaan dan GLC.

Bila ditanya pada Menteri pada waktu itu, Saudara Khairy kata, boleh Tan Sri bawa masuk, tetapi rupanya ada perjanjian antara

kerajaan Malaysia dan Bangladesh untuk bawa masuk pekerja dari sana. Baru-baru ini, Menteri Sumber Manusia, YB Saravanan pergi

sana konon nak menyelesaikan tetapi saya diberitahu sampai hari belum boleh lagi dibawa masuk kerana ada peraturan-peraturan

dan syarat yang ditetapkan oleh kerajaan di sana sebelum pekerja di sana dapat datang ke negara kita. Satu hari ladang tidak dipetik

buahnya, berapa ratus juta rugi di seluruh negara.

Jadi sebab itu, bila kita berbincang tentang soal pemulihan, kita bukan soal melihat pada isu sahaja. Bagaimana nak cari

penyelesaiannya? Sebab itu, saya telah mengusulkan cadangan dan kabinet dan kerajaan dan kerajaan Perdana Menteri telah

bersetuju supaya di peringkat negeri sewajarnya telah pun ditubuhkan Majlis Pemulihan Negeri. Sebaik mungkin dipimpin oleh

Perdana Menteri ataupun Exco yang bertanggungjawab tentang soal ekonomi di peringkat Negeri.

Kerana banyak urusan-urusan kita, tahulah pentadbiran dan berkaitan dengan perniagaan, ada kaitan dengan bidang kuasa Kerajaan

Negeri atau Pihak Berkuasa Tempatan Negeri, Local Authority, Majlis-majlis Perbandaran yang ada kuasa-kuasa tertentu yang mana

ini tidak terletak haknya kepada Kerajaan Persekutuan.

Kerajaan Negeri juga harus bertindak mengambil langkah yang cukup, perlu untuk menyelesaikan pelbagai isu, malahan memberi

bantuan dan sokongan supaya mereka yang terkesan terutamanya usahawan-usahawan Bumiputera kecil yang memerlukan bantuan

supaya mereka dapat dipermudahkan. Kalau di peringkat awal, tidak ada lesen pun tidak apa.

Biasanya Majlis Tempatan tidak akan benarkan operasi tanpa lesen. Tetapi kalau keadaan sudah sebegitu rupa, dan mereka nak hidup

hanyalah dengan perniagaan kecil mereka dan terpaksa menunggu untuk mendapatkan lesen perniagaan, tidakkah ia akan membawa

kesan kepada kehidupan keluarga itu hanya kerana tidak ada lesen dikeluarkan atau dibenarkan untuk berniaga. Itu contoh yang

orang kata paling kecil (minor), apa lagi nak lihat dalam konteks yang lebih besar.

Sebab itu, saya cuma nak ringkas dan kata kita ada tanggungjawab bersama antara Kerajaan Persekutuan, MPN dengan memberi

pandangan dan nasihat, di peringkat Negeri apa lagi di peringkat Kerajaan Tempatan berganding bahu mengambil langkah-langkah

tertentu yang diperlukan untuk mencari jalan penyelesaian.

Satu daripada kesan yang besar daripada pandemik Covid-19 ialah kadar kemiskinan meningkat dan bertambah. Ini pun di bawah

Dato’ Mustapa menerusi Unit Perancang Ekonomi (EPU), ada data-data telah menunjukkan berapa ramai orang kita yang agak jatuh

miskin yang dulu kita kategorikan T20 yang paling tinggi, yang agak berada sedikit ialah kumpulan T20, bawah itu yang sederhana

M40, bawah sekali lagi ialah B40. Kalau dicampurkan T20+M40 dan B40 cukuplah 100%.

Kalau diteliti balik semula, apakah B40 kekal B40? B40 ada yang turun lagi jadi papa kedana. Susah tak boleh hidup lagi yang M40 itu

kerana perniagaan mereka sudah agak runtuh, sebahagiannya mungkin bankrupt atau tidak boleh memulakan operasi sudah jatuh ke

bawah kategori B40. Jadi B40 mungkin sudah jadi B60.

Jadi jelas terbukti bilangan yang sudah jatuh miskin bertambah, saya dengar lebih kurang 700,000 lebih, tetapi kalau dikalikan dengan

jumlah keluarga 3-4 orang, ramai juga yang jatuh dalam kumpulan itu. Apa yang kita nak buat? Dan sebahagian besar daripada

kategori tadi adalah orang-orang Melayu, Bumiputera, Islam dan Pribumi di Sabah dan Sarawak, mereka jatuh dalam kampulan itu. Itu

satu masalah yang harus kita fikirkan bersama.

Jadi, peranan MPN mengumpul maklumat, kita ada Sekretariat yang dipimpin oleh Tan Sri Sulaiman Mahbob. Kita ada pakar-pakar

tetapi pakar-pakar ini memberi pandangan dan nasihat. Tapi yang paling penting berapa cepatkah tindakan yang kerajaan boleh

ambil, ini saya serah kepada Tok Pa.

Saya pun dah maklum kepada Perdana Menteri. Saya mengusulkan cadangan sebaik mungkin kalau ia melibatkan soal kementerian

dan jabatan agensi. Tindakan yang harus diambil ialah tindakan yang seberapa cepat yang mungkin.

Jadi saya nak berhenti di situ. Saya banyaklah data-data nak sebut tetapi kerana masa pun agak terbatas, saya nak bagi ruang kepada

pertanyaan ataupun dialog atau apa-apa sahaja cadangan. InsyaAllah, perkara yang penting kita akan bawa semula ke MPN dan kalau

diperhalusi ada tindakan-tindakan yang perlu diambil oleh pihak kerajaan atau agensi dan sebagainya, Majlis akan mengusulkan ianya

dilaksanakan, InsyaAllah.

Sekian, terima kasih.

10. SOALAN PESERTA DAN SKOP JAWAPAN (I)

SOALAN 1 CADANGAN JAWAPAN

Topik: MPN & Kerjasama
Persekutuan-Negeri

Soalan:
YB Tan Sri, kita sedia maklum
bahawa Majlis Pemulihan
Negara (MPN) telah
memainkan peranan yang
penting dalam membawa
Malaysia dari fasa pandemik
sehingga endemik.

Sebagai pengerusi MPN, sejauh
manakah Tan Sri melihat
peranan dan kerjasama antara
Kerajaan Persekutuan dan
Kerajaan Negeri ke arah
memacu pemulihan ekonomi
negara?

Penanya soalan:
Encik Ismail Adnan, Moderator

• Realitinya, tanggungjawab mempercepat proses pemulihan negara tidak sekadar terletak di bahu
Kerajaan Pusat memandangkan ia melibatkan peranan jawatankuasa tindakan dari peringkat negeri
sehingga peringkat daerah.

• Justeru, Majlis Pemulihan Negara (MPN) sentiasa berpandangan terbuka dan komited mendengar
input dan pandangan daripada semua pihak.

• Ini termasuk mengadakan sesi libat urus dengan keterlibatan semua pihak berkepentingan seperti
agensi dan jabatan negeri bagi memastikan keberkesanan usaha pemulihan ekonomi.

• Sehubungan itu, antara syor yang dikemukakan oleh MPN termasuk cadangan penubuhan Majlis
Pemulihan Negeri.

• Langkah ini bertujuan mengurangkan karenah birokrasi terutamanya bidang kuasa yang termaktub
di bawah kerajaan negeri dan pihak berkuasa tempatan (PBT).

• Pada masa sama, peranan jawatankuasa tindakan di peringkat daerah lebih tertumpu kepada
pelaksanaan khususnya menyalurkan bantuan kepada rakyat di lapangan dengan pantas dan
berkesan.

• Salah satu aspek yang menekankan peri pentingnya kolaborasi antara Kerajaan Persekutuan-Negeri
adalah dalam menangani isu kemiskinan bandar dan miskin tegar.

SOALAN 1 CADANGAN JAWAPAN

Topik: MPN & Kerjasama
Persekutuan-Negeri

Soalan:
YB Tan Sri, kita sedia maklum
bahawa Majlis Pemulihan
Negara (MPN) telah
memainkan peranan yang
penting dalam membawa
Malaysia dari fasa pandemik
sehingga endemik.

Sebagai pengerusi MPN, sejauh
manakah Tan Sri melihat
peranan dan kerjasama antara
Kerajaan Persekutuan dan
Kerajaan Negeri ke arah
memacu pemulihan ekonomi
negara?

Penanya soalan:
Encik Ismail Adnan, Moderator

• Misalnya, penubuhan Unit Kemiskinan di bawah Unit Perancang Ekonomi (EPU) bagi membasmi
pembasmian kemiskinan secara bersasar mengikut lokaliti.

• Di bawah Program Pembasmian Kemiskinan Tegar, sebanyak 80 lokaliti dan 5,000 Ketua Isi Rumah
(KIR) terlibat di seluruh negara termasuk di negeri Kelantan.

10. SOALAN PESERTA DAN SKOP JAWAPAN (III)

SOALAN 2 CADANGAN JAWAPAN

Topik: Keselamatan makanan

Soalan:
Baru-baru ini, Tan Sri pernah
sebut mengenai pentingnya
negara kita untuk menjamin
keselamatan makanan negara.

Berdasarkan pengalaman YB
Tan Sri, apakah langkah
penyelesaian konklusif yang
diambil oleh kerajaan bagi
menangani isu keselamatan
makanan?

Penanya soalan:
Encik Syed Muhammad A'qib
bin Syed Ali
AJK, Ikatan Inspirasi Muslim
Nasional (NGO)
017-3576957
sm.aqib91@gmail.com

• Pada 2021, Malaysia menduduki tempat ke-39 dalam Indeks Keselamatan Makanan Global (GFSI),
iaitu naik 9 anak tangga berbanding tahun sebelumnya.

• Pada ketika saya memerintah, Kementerian Pertanian dan Industri Makanan (MAFI) telah mengambil
tindakan intervensi segera bagi memperkukuh sekuriti bekalan makanan negara. Antaranya:
➢ Mewujudkan simpanan stok (stockpile) ayam; dan
➢ Semakan prosedur import.

• Baru-baru ini juga, saya telah menghadiri Perbincangan Meja Bulat (RTD) berkaitan sekuriti
makanan, anjuran Institut Masa Depan Malaysia (MASA) pada 23 Jun. Sesi ini dihadiri oleh pakar
sektor pertanian termasuk pemain industri, ahli akademik dan badan bukan kerajaan.

• Antara perbincangan sesi RTD tersebut merangkumi:
➢ Usaha meningkatkan penyelidikan dan pembangunan (R&D) dalam sektor pertanian;
➢ Memperluas penggunaan precision farming untuk meningkatkan pengeluaran hasil pertanian

negara;
➢ Menambah baik infrastruktur pertanian;
➢ 4 pendekatan holistik iaitu capaian (Accessibility), ketersediaan (Availability), penggunaan

(Utilisation) dan kelestarian serta kestabilian (Stability & sustainability).

mailto:sm.aqib91@gmail.com

9. SOALAN PESERTA DAN SKOP JAWAPAN (IV)

SOALAN 2 CADANGAN JAWAPAN

Topik: Keselamatan makanan

Soalan:
Baru-baru ini, Tan Sri pernah
sebut mengenai pentingnya
negara kita untuk menjamin
keselamatan makanan negara.

Berdasarkan pengalaman YB
Tan Sri, apakah langkah
penyelesaian konklusif yang
diambil oleh kerajaan bagi
menangani isu keselamatan
makanan?

Penanya soalan:
Encik Syed Muhammad A'qib
bin Syed Ali
AJK, Ikatan Inspirasi Muslim
Nasional (NGO)
017-3576957
sm.aqib91@gmail.com

• Sewaktu pentadbiran Kerajaan Perikatan Nasional (PN) di bawah pimpinan saya, keselamatan
makanan menjadi antara inisiatif prihatin rakyat. Saya telah mempengerusikan Jawatankuasa
Kabinet Dasar Makanan Negara yang ditubuhkan pada April 2020.

• Dalam mesyuarat MPN yang lepas, saya turut menggesa supaya Jawatankuasa Kabinet tersebut
diaktifkan semula demi memastikan keselamatan makanan terjamin.

• Sejajar dengan syor MPN, terdapat keperluan jangka panjang untuk memperkasa industri input bagi
makanan ternakan supaya negara kita dapat meningkatkan tahap sara diri (SSL) dan kos input
makanan ternakan tidak terjejas akibat faktor luaran.

• Bagi pengimportan bahan makanan, data Kementerian Pertanian dan Industri Makanan (MAFI)
menunjukkan:
➢ Malaysia mengimport 100% jagung, bawang dan kelapa; dan
➢ Dasar Beras Negara - 70% beras dihasilkan di dalam negara manakala baki 30% adalah

diimport.

• Justeru, Kerajaan harus mempergiat pengeluaran tempatan untuk mengurangkan kebergantungan
import makanan ternakan. Misalnya, mengurangkan kebergantungan import jagung melalui
program tanaman jagung bijirin secara meluas dalam komuniti.

mailto:sm.aqib91@gmail.com

SOALAN 2 CADANGAN JAWAPAN

Topik: Keselamatan makanan

Soalan:
Baru-baru ini, Tan Sri pernah
sebut mengenai pentingnya
negara kita untuk menjamin
keselamatan makanan negara.

Berdasarkan pengalaman YB
Tan Sri, apakah langkah
penyelesaian konklusif yang
diambil oleh kerajaan bagi
menangani isu keselamatan
makanan?

Penanya soalan:
Encik Syed Muhammad A'qib
bin Syed Ali
AJK, Ikatan Inspirasi Muslim
Nasional (NGO)
017-3576957
sm.aqib91@gmail.com

• Selaras dengan Dasar Agromakanan Negara 2.0 (DAN 2.0), golongan peladang, penternak dan
nelayan digalakkan untuk membawa teknologi moden ke sektor agromakanan. Antaranya:
➢ Aplikasi teknologi automasi dan internet kebendaan (IoT);
➢ Penyelesaian teknologi biji benih, baja penggalak, penggunaan dron, robotik dan akuakultur.

• Antara inisiatif lain Kerajaan untuk memperkasa sekuriti makanan termasuk:
➢ Meningkatkan keluasan tanah untuk aktiviti pertanian;
➢ Meneliti keperluan pemberian tanah milik negeri kepada anak syarikat kerajaan negeri,

sebelum dipajakkan kepada usahawan tani.

mailto:sm.aqib91@gmail.com

10. SOALAN PESERTA DAN SKOP JAWAPAN (VI)

SOALAN 3 CADANGAN JAWAPAN

Topik: Kenaikan harga barang

Soalan:
Dengan keputusan Kerajaan
menarik balik subsidi terhadap
beberapa barangan keperluan
rakyat khususnya ayam dan
minyak masak, maka tidak
dinafikan ianya akan
melonjakkan kenaikan harga
barang pada radiusnya.
Apakah pandangan Tan Sri
terhadap pemansuhan permit
import yang menyumbang
kepada pembendungan
kenaikan harga dalam produk
tempatan untuk membantu
rakyat?

Penanya soalan:
Encik Wan Abdul Rauf Hj. Omar
Naib Presiden, Dewan
Usahawan Industri Desa
014-5322919
wanrauf123@yahoo.com

• Menurut Laporan Kementerian Kewangan, jumlah keseluruhan subsidi dijangka mencecah RM80
bilion bagi 2022. Ini merangkumi subsidi kepenggunaan seperti petrol, diesel, gas petroleum cecair
(LPG), minyak masak, tepung dan elektrik.

• Terkini, pada 29 Jun 2022, Kerajaan telah memutuskan untuk meneruskan subsidi dan menetapkan
harga siling di Semenanjung Malaysia bagi:

➢ Ayam standard pada kadar RM9.40 sekilogram;
➢ Telur ayam pada kadar 0.45 sen/biji bagi gred A, gred B (0.43 sen/biji) dan gred C (0.41

sen/biji).

• Pelaksanaan subsidi ini bakal berkuatkuasa pada 1 Julai, dengan peruntukan sebanyak RM369.5
juta.

• Pada 18 Mei yang lalu, Kerajaan mengumumkan untuk tidak mengenakan permit import (AP) bagi
sebarang import bahan makanan untuk memastikan bekalan makanan negara mencukupi.

• Pada dasarnya, tindakan pemansuhan AP merupakan langkah jangka panjang yang wajar untuk
menstabilkan harga makanan di pasaran.

• Walau bagaimanapun, tujuan asal AP adalah untuk menetapkan kuota tertentu dari segi import

makanan untuk melindungi pengeluar tempatan dan membantu petani tempatan.

mailto:wanrauf123@yahoo.com

SOALAN 3 CADANGAN JAWAPAN

Topik: Kenaikan harga barang

Soalan:
Dengan keputusan Kerajaan
menarik balik subsidi terhadap
beberapa barangan keperluan
rakyat khususnya ayam dan
minyak masak, maka tidak
dinafikan ianya akan
melonjakkan kenaikan harga
barang pada radiusnya.
Apakah pandangan Tan Sri
terhadap pemansuhan permit
import (AP) yang menyumbang
kepada pembendungan
kenaikan harga dalam produk
tempatan untuk membantu
rakyat?

Penanya soalan:
Encik Wan Abdul Rauf Hj. Omar
Naib Presiden, Dewan
Usahawan Industri Desa
014-5322919
wanrauf123@yahoo.com

• Justeru, MPN menyarankan agar kerajaan terus menjaga kepentingan para pengusaha sektor
makanan dan pertanian supaya pemansuhan AP tidak membawa kesan negatif kepada golongan
tersebut.

• Ini termasuk meneliti keperluan untuk melindungi industri pengeluar makanan tempatan seperti
mewujudkan semula AP apabila situasi pengeluaran makanan tempatan kembali pulih dalam tempoh
terdekat.

• Selain itu juga, Kerajaan perlu segera bertindak dan merangka intervensi polisi jangka masa
pendek, bagi memastikan kestabilan harga makanan, dan tiada lonjakan drastik harga barangan yang
membebankan rakyat.

mailto:wanrauf123@yahoo.com

10. SOALAN PESERTA DAN SKOP JAWAPAN (VIII)

SOALAN 4 CADANGAN JAWAPAN

Topik: Politik

Soalan:
Pemulihan ekonomi perlu
mengambil kira elemen
kestabilan politik. Tidak
dinafikan, politik di negara kita
adalah tidak stabil.

Soalan saya kepada Tan Sri,
mengapakah Kerajaan hari ini
masih 'reluctant' untuk
membubarkan parlimen dan
pulangkan mandat kepada
rakyat menerusi Pilihan Raya
Umum ke-15 (PRU-15)?

Penanya soalan:
Encik Mat Yusof Bin Mat Chik
Timbalan Ketua Pegawai
Eksekutif, Global Explorer
Solutions (M) Sdn Bhd
010-8435657
richsokmo@gmail.com

• Pada dasarnya, keputusan sama ada untuk membubarkan parlimen terletak di bawah prerogatif
Perdana Menteri untuk menasihati Yang di-Pertuan Agong, dan kuasa mutlak pembubaran Parlimen
adalah mengikut budi bicara baginda (Perkara 55 Perlembagaan).

• PRU-15 perlu diadakan selewat-lewatnya pada pertengahan September 2023, iaitu dalam tempoh 60
hari selepas penggal Parlimen terbubar secara automatik pada 16 Julai 2023.

• Bagaimanapun, wakil-wakil komponen dalam gabungan parti PN sentiasa bersiapsiaga menghadapi
sebarang kemungkinan jika PRU-15 diadakan lebih awal. Ini termasuk usaha memperkukuh jentera-
jentera parti di setiap peringkat serta pembahagian kerusi.

• Pada masa sama, PN bersikap terbuka dalam usaha mencari formula terbaik termasuk soal merintis
kerjasama politik antara parti-parti politik menjelang PRU-15.

• Penetapan ini atas dasar untuk mengelakkan pertembungan banyak penjuru yang boleh
menyebabkan undi berpecah, seperti yang berlaku di PRN Johor dan Melaka yang lalu.

• Sokongan kepada Perdana Menteri ketika ini adalah bersyarat. Ini bermakna PN lebih
mengutamakan kestabilan politik berbanding politik dendam dalam persaingan merebut kuasa.

mailto:richsokmo@gmail.com

10. SOALAN PESERTA DAN SKOP JAWAPAN (IX)

SOALAN 4 CADANGAN JAWAPAN

Topik: Politik

Soalan:
Pemulihan ekonomi perlu
mengambil kira elemen
kestabilan politik. Tidak
dinafikan, politik di negara kita
adalah tidak stabil.

Soalan saya kepada Tan Sri,
mengapakah Kerajaan hari ini
masih 'reluctant' untuk
membubarkan parlimen dan
pulangkan mandat kepada
rakyat menerusi Pilihan Raya
Umum ke-15 (PRU-15)?

Penanya soalan:
Encik Mat Yusof Bin Mat Chik
Timbalan Ketua Pegawai
Eksekutif, Global Explorer
Solutions (M) Sdn Bhd
010-8435657
richsokmo@gmail.com

• PN menghormati mandat rakyat dan terserah kepada rakyat untuk menilai pencapaian Kerajaan PN
dalam pengurusan pandemik Covid-19, serta menolak parti-parti yang terpalit dengan kleptokrasi
atau rasuah.

• Menurut Suruhanjaya Pilihan Raya (SPR), PRU-15 dijangka melibatkan seramai 21 juta pengundi
(termasuk 5.8 juta pengundi baharu secara automatik) dengan anggaran kos mencecah RM1 bilion.

• Mengambil kira trend pengundi muda baharu susulan pelaksanaan Undi 18 dan pendaftaran
automatik pengundi (AVR), PN memberi komitmen untuk menampilkan calon-calon muda
profesional yang berkaliber dalam PRU akan datang (sebagai contoh: pada PRN Johor yang lalu,
sebanyak 23% daripada calon PN merupakan belia).

mailto:richsokmo@gmail.com

10. SOALAN PESERTA DAN SKOP JAWAPAN (X)

SOALAN 5 CADANGAN JAWAPAN

Topik: Topik: Perusahaan
Mikro, Kecil dan Sederhana

Soalan:
Tan Sri, ramai dalam kalangan
PMKS yang terkesan akibat
pandemik Covid-19 di negara
kita. Pada pandangan Tan Sri,
apakah peranan yang boleh
dimainkan oleh MPN dalam
membantu usahawan PMKS
menangani isu persaingan
untuk mendapatkan pekerja
mahir di negeri Kelantan dan
kenaikan kos buruh berikutan
pelaksanaan gaji minimum
RM1500.00?

Penanya soalan:
Encik Mohd Zufpe Jusoh
Pengerusi, Persatuan Pengilang
Pakaian & Tekstil Kelantan
012-9837358
zufpe.canggih@gmail.com

• Perusahaan Mikro, Kecil dan Sederhana (PMKS) meliputi sekitar 98% daripada jumlah entiti
perniagaan berdaftar di Malaysia. PMKS telah berjaya mencipta peluang pekerjaan kepada lebih 7.3
juta orang.

• PMKS merupakan antara golongan yang paling terkesan akibat pandemik apabila berdepan isu aliran
tunai.

• Menyedari hakikat ini, MPN telah memberikan pelbagai saranan dan input kepada Kerajaan bagi
membantu sektor PMKS, antaranya supaya menubuhkan Pasukan Petugas Khas bagi memperhalusi
isu kecairan, kekurangan tenaga kerja dan keperluan PMKS pada Oktober 2021.

• MPN turut mengesyorkan agar Jawatankuasa Tindakan Khas PMKS mencari penyelesaian untuk
mengurangkan kebergantungan kepada tenaga kerja asing dalam jangka panjang.

• Bagi meringankan beban dan kelangsungan golongan PMKS, beberapa perkara lain perlu
dipertimbangkan Kerajaan, termasuk:
➢ Meneliti kos operasi seperti kuantum kenaikan bil elektrik muhasabah untuk pengguna

komersial;
➢ Mempercepat peralihan kepada sistem pinjaman yang diterajui pasaran; dan
➢ Insentif automasi seperti penjenamaan semula pekerjaan yang dianggap kotor, berbahaya

dan sukar (3D) bagi memastikan pasaran kerja tidak terjejas dengan pelaksanaan kadar gaji
minimum baharu.

mailto:zufpe.canggih@gmail.com

11. SENARAI KEHADIRAN (I)

11. SENARAI KEHADIRAN (II)

11. SENARAI KEHADIRAN (III)

11. SENARAI KEHADIRAN (IV)

12. GAMBAR SEMASA PROGRAM (I)

12. GAMBAR SEMASA PROGRAM (II)

12. GAMBAR SEMASA PROGRAM (III)

12. GAMBAR SEMASA PROGRAM (IV)

12. GAMBAR SEMASA PROGRAM (V)

12. GAMBAR SEMASA PROGRAM (VI)

12. GAMBAR SEMASA PROGRAM (VII)

13. MASA DALAM MEDIA (I)

Sumber: Harian Metro, 2 Julai 2022
https://www.hmetro.com.my/mutakhir/2022/07/857678/t
ubuh-segera-majlis-pemulihan-negeri

Sumber: Astro Awani, 2 Julai 2022
https://www.astroawani.com/berita-malaysia/segerakan-
penubuhan-majlis-pemulihan-negeri-muhyiddin-369226

13. MASA DALAM MEDIA (II)

Sumber: Berita Harian, 2 Julai 2022
https://www.bharian.com.my/berita/nasional/2022/07/97221
6/bilangan-jatuh-miskin-sangat-ramai-muhyiddin

Sumber: Sinar Harian, 2 Julai 2022
https://www.sinarharian.com.my/article/209641/BERITA/N
asional/Segerakan-penubuhan-Majlis-Pemulihan-Negeri-
Muhyiddin

13. MASA DALAM MEDIA (III)

Sumber: Edisi 9, 2 Julai 2022
https://www.edisi9.com.my/2022/07/segerakan-
penubuhan-majlis-pemulihan-negeri-muhyiddin/

Sumber: Sabah News, 2 Julai 2022
https://sabahnews.com.my/segera-
bentuk-majlis-pemulihan-negeri-lancarkan-
usaha-pemulihan-ekonomi-muhyiddin/

Sumber: satuberita.my, 2 Julai 2022
https://satuberita.my/index.php/2022/07/02/k
erajaan-pusat-negeri-perlu-ganding-bahu-
percepat-pemulihan-negara-muhyiddin/

13. MASA DALAM MEDIA (IV)

Sumber: Journal Malaysia, 2 Julai 2022
https://www.journalmalaysia.com/2022/07/02/mpn-
dengar-keluhan-rakyat-dalam-sesi-lawatan-di-kelantan/

13. MASA DALAM MEDIA (V)

Sumber: Astro Awani, 2 Julai 2022
https://www.astroawani.com/berita-malaysia/expedite-
formation-statelevel-recovery-councils-muhyiddin-369234

Sumber: New Straits Times, 2 Julai 2022
https://www.nst.com.my/news/nation/2022/07/81
0187/speed-formation-state-level-recovery-
councils-muhyiddin

13. MASA DALAM MEDIA (VI)

Sumber: Free Malaysia Today, 2 Julai 2022
https://www.freemalaysiatoday.com/category/nation/2022
/07/02/state-level-recovery-councils-can-help-restore-
economy-says-muhyiddin/

Sumber: The Star, 2 Julai 2022
https://www.thestar.com.my/news/nation/2022/07/02/expedi
te-formation-of-state-level-recovery-councils-says-muhyiddin

13. MASA DALAM MEDIA (VII)

Sumber: The Edge Markets, 2 Julai 2022
https://www.theedgemarkets.com/article/expedite-
formation-statelevel-recovery-councils-%E2%80%94-
muhyiddin

Sumber: Bernama, 2 Julai 2022
https://www.bernama.com/v2/en/general/news.php?id=2096734

13. MASA DALAM MEDIA (VIII)

Sumber: The Malaysia Insight, 2 Julai 2022
https://www.themalaysianinsight.com/s/38
9341?utm_source=headtopics&utm_mediu
m=news&utm_campaign=2022-07-02

Sumber: Warta Rakyat, 2 Julai 2022
https://wartarakyat.com.my/index.php/2022/07/02/segerakan-
penubuhan-majlis-pemulihan-negeri-muhyiddin/

14. HEBAHAN MEDIA SOSIAL DAN PUBLISITI (I)

14. HEBAHAN MEDIA SOSIAL DAN PUBLISITI (II)

14. HEBAHAN MEDIA SOSIAL DAN PUBLISITI (III)

14. HEBAHAN MEDIA SOSIAL DAN PUBLISITI (IV)

13. HEBAHAN MEDIA SOSIAL DAN PUBLISITI (V)

